
Il rammaglietto di sciuri.





(Amalfi.)








Bella figliola, che cuogli sti sciuri

Famme no rammaglietto de sciavoni!

Famme sto rammaglietto, ca te giuro,

Ca lo rialo a na bella perzona!

E po nce voglio dire: nsieme attaccati

Te piglia co sti sciuri lu mio core!

Ca, se sciavoni chilli so chiammati,

Chist è schiavo purzi ppe te d'ammore! —


Mo che l'aje fatto, embè te puoje stipare,

E l'uno e l'auto Nenna 'mpietto attene!

Ca là nun se potranno maje seccare,

Tanto doce e lu sciato che ne vene!

Ma tu mme guarda, senza annevinare,

O fegne i non capire le mie pene?

Se pozzano ch'ist' uocchie mieje sguagliare,

Quanno asciano na bella comm'a tene!

